
				ഈ താളിൽ തെറ്റുതിരുത്തൽ വായന നടന്നിരിക്കുന്നു
൬൩

൧൧ തുംബുംദ്രാ എന്ന ആറ തുംഗ എന്നും ബുദ്രാ എന്നും പേരുള്ള ര
ണ്ട ആറുകൾ തമ്മിൽ കൂടുന്നതിനാൽ ഉണ്ടാകുന്നു.

തുംഗ എന്ന ആറ ബദ്ദനൊറിന തെക്കെ വശത്ത പടിഞ്ഞാറെ മല
കളിൽനിന്ന പുറപ്പെടുന്നു.

ബുദാ എന്ന ആറ മംഗലൂറിന നേരെയുള്ള പടിഞ്ഞാറെ മലകളു
ടെ കിഴക്കുള്ള ബാബാഭൂടൻ മലകൾ എന്ന വിളിക്കപ്പെടുന്നവയിൽനി
ന്ന പുറപ്പെടുന്നു. ൟ ആറുകൾ രണ്ടും മൈസൂർ സംസ്ഥാനത്തിലുള്ള ഹൂ
ലി ഉൗനൂറിന സമീപെ കൂറിലിയിൽ വച്ച തമ്മിൽ ഒന്നിച്ച കൂടി തുംബു
ദ്രാ എന്ന ചൊല്ലുന്ന ആറായി തീരുന്നു. ഇവിടെനിന്ന തുംബുദ്രാ വട
ക്കോട്ടും വടക്ക കിഴക്കോട്ടും വളഞ്ഞ ഒഴുകി കുർനൂലിന കുറെ അപ്പുറ
ത്ത വച്ച കൃഷ്ണായിൽ വീഴുകയും ചെയ്യുന്നു.

൧൨. പെണ്ണാർ എന്ന ആറ മൈസൂർ സംസ്ഥാനത്തിലുള്ള മലകളി
ൽനിന്ന പുറപ്പെട്ട വടക്കേതും നടുവിലേതുമായ കാർനാറ്റിക്കിന്ന മ
ദ്ധ്യത്തിൽ കൂടി ഒഴുകി ബെങ്കാൾ എന്ന ഉൾക്കടലിൽ വീഴുകയും ചെയ്യു
ന്നു.

൧൩. പാലാർ എന്ന ആറ പെണ്ണാറിന അരികെയുള്ള മലകളിൽ
 നിന്ന പുറപ്പെട്ട തെക്കോട്ട മൈസൂറിലും നടുവിലത്തെ കാർനാറ്റിക്കി
ലും കൂടി ഒഴുകി ബെങ്കാൾ ഉൾക്കടലിൽ വീഴുന്നു.

൧൪. കാബെരീസ എന്ന വിളിക്കപ്പെട്ട കാവെരീ, കുടഗിന്റെ പ
ടിഞ്ഞാറെ മലകളിൽനിന്ന പുറപ്പെട്ട സേലത്തിനും, കോയംബത്തൂറി
നും മദ്ധ്യെ കൂടി തെക്കെ കാർനാറ്റിക്കിലോട്ട ഒഴുകുന്നു.

ത്രിച്ചിനാപ്പള്ളിൽ വച്ച അത രണ്ടു കൈവഴികളായിട്ട പിരിയുന്നു.
 അതിൽ കൊളെരൂൻ എന്ന പേരുള്ള വടക്കെ കൈവഴി ദേവിക്കോട്ട
യിൽ വച്ച ബെങ്കാൾ ഉൾക്കടലിൽ വീഴുന്നു. കാവെരീ എന്ന തന്നെയു
ള്ള തെക്കെ കൈവഴി തഞ്ചൂരിൽ കൂടി പല കൈവഴികളായിട്ട ബെ
ങ്കാൾ ഉൾക്കടലിൽ വീഴുന്നു. ൟ ആറ്റിന്റെ വളവുകൾ ഉൾപ്പടെ ഏ
കദേശം ൪൭൦ നാഴിക നീളം ഉണ്ട.

പൎവതങ്ങൾ.-ഇന്ദുസ്താനിൽ തുലോം കീൎത്തിപ്പെട്ട പൎവതങ്ങൾ
 താഴെ പറയുന്നവ ആകുന്നു.

(൧മത.) ഹിമാലയ പൎവതനിര ആകുന്നു. അതിലുള്ള ചില പൎവത
ങ്ങൾ ലോകത്തിൽ മഹാ ഉയരമുള്ളവയും അവയിൽ ഒരു പൎവതം
 ൨൭൦൦൦ അടി പൊക്കമുള്ളതും ആകുന്നു. ഹിമാലയ പൎവതനിര ഇന്ദ്യാ
യുടെ വടക്കെ വശത്ത ആകുന്നു. തിബെത്തിൽനിന്ന ഇന്ദ്യായെ വേർ
തിരിക്കയും ചെയ്യുന്നു.

൨. കുമാവൊന്റെയും ഗുൎവാലിന്റെയും മദ്ധ്യത്തിങ്കലുള്ള കുമാവൊ
ൻ പൎവതങ്ങൾ.

൩. ഗുൎവാലിൽനിന്ന ദെല്ഹിയെ വേർതിരിക്കുന്ന സിവാലിക്ക പൎവത
ങ്ങൾ.

൪. നൎബുദയുടെ വടക്കെ വശത്തെ നീളത്തിൽ ബാഹാറിലും അള്ള
ഹബാദിലും മാൽവായിലും കൂടെ ഏകദേശം ഇന്ദുസ്താന്റെ പടിഞ്ഞാ
റെ തീരത്തോളം കിടക്കുന്ന വിന്ധ്യപൎവതങ്ങൾ®.

൫ തുപ്തി എന്ന ആറുമുതൽ കന്യാകുമാരിവരെയുള്ള പടിഞ്ഞാറെ പ
ൎവതങ്ങൾ അല്ലെങ്കിൽ പടിഞ്ഞാറെ ഗാഥകൾ. അവയിൽ തുലോം പൊ

